
peniya ku kerabi. emitrl ku kanku dinsiya na daleken. peniya ku i, tu
auaway ku kan mulri na mainayan na matengadra i baybay.

“ masime yu kanu disiya! alamu! katengadraw kadri. ” kema
aw benabati Ira dra, a makiteng yu driya i, tremima dra makiteng dra dinsiya
| temama. tutuluwa tu mutralatralaw. kalreayan yu malinalinay kadri ruma i
sabak. marekamatrina yu aw tu trimaanay yu dra paruasatr dra dinsiya.
amawna, druwaya tu mutralatralaw. an muisatr yu i, adri yu mutratrereb.
menau ku kanu dra kadru i babalu muliyuliyus. salaw yu semangal. likudran
I, temakakesi yu Ira kana kaw-cong. midinsiya yu muka i takesian. adrunu i,
salaw ku milring kanu. pakiyanger ku draku kinamakitengan. an auka mi
iIsuwa i, mudradrangi mi. uniyan mi dra uwaisatran. an tu pakarunay mi dra
maidraidrangan i, kabekas mi muka. likudran i, midinsiya mi lIra. karuwa ta
puisatr dra trau i nganguwayan aw i likudran. an mauka ta kitraluna
kiasepana i, matrina tu raretraan i likudran. karuwa ta puisatr dra sadru.
driyama, tu pungaladay dra “ unmpang ” na dinsiya.

a temakakesi ku kana palribak na takesian dra pukalruwatr ami i, kadru

a saya wari. mikakipa muka i uma kikaruna i namalri kay nanalri. penauwa

dinsiya

dra muka purikana dra gung na baelri miyadruwa. menau ku kana dinsiya
kadru i ruma aw ku uisatray. maraasatr kanku na dinsiya. adri ku karuwa
maretikir muisatr. menaunau ku Ira kanku risarisan dra muisatr dra dinsiya.
tu lima na tarawiri i, tu dikesay na handur. tu lima na tarawalran i, tu
arengatripaw tu katengadrawan kana dinsiya. tu dapalr na tarawalran i, tu
sununganay kana tuluwa tu repuyungan emiwas. ku pakurenanganay draku
ninauwan aw ku iwasaw na dinsiya i, muidraidraw ku aw ku suangaw a
kawi. mabungu ku tranguru. a kerabi naniyam trau i sabak i, minedang ku
dra kinauwan kanku bungu aw mulrasedr ku.

Kilrengaw ku dra emauauaw i nanalri kanku. marekamudalrep tu
Irengaw. kamawan dra malradram i nanalri dra mulrasedr ku kana
Kiyaedrengan i makadare. “ upatraran Ira! kerabia ta! > kema. ku sabesabay
ku lima aw mekan ku. menau kanku bungu i namalri i, adri marengay dra
manay. ku babatiaw Ira draku inuisatran kana dinsiya. “ saigu yu Ira? an
malradu ta 1, maragan ta aw ta asalraw driya meladaladam! ” kema 1 namalri
kanku. an muka ku kemiyangera i, salaw sadeku ku wanger! idri i, amau ku

kinareadriyan abalu.” kema 1 mulri na mainayan.

